
UNDANG-UNDANG KECIL BADAN KHAIRAT KEMATIAN  
AL-ITTIFAQIAH  (BKK AL-Ittifaqiah) (Pindaan 2017) 

 
 
1.0  PENGENALAN  
 
Penubuhan Badan Khairat Kematian Al-Ittifaqiah telah dicadangkan dalam mesyuarat 
bersama ahli qariah Taman Kajang Impian. Badan Khairat ini diletakkan di bawah Biro 
Kebajikan Surau Al-Ittifaqiah. Pengerusi Biro Kebajikan adalah penasihat kepada badan ini. 
 
2.0.  TUJUAN PENUBUHAN  
 
2.1. Matlamat asas adalah untuk membantu ahli qariah yang berdaftar dalam urusan 

kematian dan ianya adalah berkonsepkan Tabarru’ & Ta’awun (Menyumbang & 
Membantu). 
 
Namun Badan Khairat juga akan menjadi pemudah cara dalam urusan kematian ahli 
qariah yang bukan menjadi ahli Badan Khairat Kematian Al-Ittifaqiah.  

 
2.2. Menyatukan ahli qariah selain memupuk semangat kerjasama dan melahirkan 

perasaan ukhuwwah antara satu dengan yang lain. 
 
3.0.  SYARAT-SYARAT KEAHLIAN 
 
3.1. Mereka yang beragama Islam & Warganegara serta menetap atau menyewa di 

Taman Kajang Impian. 
  
3.2.  Ketua keluarga mewakili tanggungan ahli yang berdaftar. 
 

a. Ketua keluarga adalah : 
 

i. Suami / Ibu Tunggal / Bujang 
 

b. Tanggungan Ahli  
 

i. Isteri 
 

ii. Anak-anak tanggungan yang belum berkahwin  
 

iii. Anak angkat tanggungan yang belum berkahwin 
 

C. Tidak layak sebagai ahli  
 

i. Anak-anak yang sudah berkahwin tetapi masih tinggal bersama ahli secara rasmi  
terkeluar daripada tanggungan ahli. Walau bagaimanapun mereka boleh menjadi ahli 
secara berasingan.  

 
ii. Ibu bapa & ahli keluarga lain seperti adik beradik, anak saudara dan sebagainya 
yang menetap bersama. Walau bagaimanapun mereka boleh menjadi ahli secara 
berasingan.  

 



3.3. Mereka yang mempunyai lebih daripada satu isteri perlu mengemukakan 
permohonan berasingan. 

 
3.4. Ahli yang berpindah layak mendapat manfaat khairat sehingga keahliannya tamat. 

Jika hendak perbaharui, jarak tempat tinggal daripada Taman Kajang Impian 
mestilah lingkungan 30 km. 

 
3.5. Keahlian berkuatkuasa apabila borang pendaftaran telah disahkan BKK-Al-Ittifaqiah 

beserta dengan yuran pendaftaran dan yuran tahunan. 
 
3.6. Bagi pendaftaran yang dibuat pada ketika / hari berlakunya satu-satu kematian, ahli 

tersebut tidak layak menerima sumbangan dari khairat kematian, namun keahlian 
boleh diterima. 

 
3.7. Keahlian akan digugurkan dari BKK-Al-Ittifaqiah apabila ahli gagal 

menjelaskan yuran tahunan pada tarikh yang ditetapkan menerusi 
pemberitahuan secara umum (Banner dan sebagainya). Semua tanggungan di 
bawah ahli  secara automatik terbatal. Ahli dan tanggungan juga : 

 
a. Tidak berhak menerima bantuan dari khairat kematian. 

 
b. Tidak boleh menuntut semula wang yuran ahli. 

 
3.8. Sekiranya timbul masalah berhubung dengan tafsiran atau peraturan khairat 

kematian, ianya hendaklah diajukan terus kepada BKK-Al-Ittifaqiah dan keputusan 
yang dibuat oleh jawatankuasa adalah muktamad. 

 
3.9. SEBARANG PINDAAN KEPADA PERATURAN INI ADALAH TERTAKLUK KEPADA   
          KEPERLUAN  SEMASA. 
 
4.0.  YURAN PENDAFTARAN  
 
4.1. Setiap ahli baru hendaklah membayar yuran pendaftaran  RM 10.00 (sekali 

bayar sahaja) 
 
4.2. Jumlah yuran pendaftaran akan digunakan untuk membiayai urusan pentadbiran 

sahaja. 
 
5.0.  YURAN TAHUNAN 
 
5.1. Yuran tahunan adalah sebanyak RM50.00. Walau bagaimana pun yuran 

tahunan akan dimaklumkan dari tahun ke tahun samada kekal atau berubah 
sehinggalah dana khairat kematian benar-benar mencukupi untuk 
menampung BKK-Al-Ittifaqiah. 

 
5.2. Ahli hendaklah menjelaskan yuran tahunan sebelum atau pada 31 Mei tahun 

berikutnya. 
 
 
 
 
 
 



 
6.0.  BANTUAN KEMATIAN ( Pindaan Januari 2017) 
 
6.1. i.  Dewasa ( 12 tahun ke atas ) – RM1500.00 
 ii.  Kanak-kanak ( 7- 12 tahun ) – RM1,000 
 iii. Kanak-Kanak ( Baru lahir - 6 tahun ) - RM700.00  
 iv. Kematian anak dalam kandungan ( 4 bulan ke atas ) - Kos pengurusan jenazah 
 
6.2. Bagi kematian serentak atau dalam tahun yang sama, sumbangan adalah 

untuk jenazah yang pertama sahaja dan sumbangan untuk jenazah 
seterusnya adalah kos pengurusan jenazah sahaja. 

 
6.3. Jika jenazah dikebumikan di luar kawasan qariah, kos pengangkutan dan 

lain-lain jika melebihi daripada sumbangan yang ditetapkan akan ditanggung 
oleh waris. 

 
6.4. Khemah untuk kemudahan waris jika ada keperluan. 
 
6.6.  Pihak surau akan mengadakan tahlil pada hari kematian (Malam). 
 
7.0.  SYARAT-SYARAT BANTUAN 
 
7.1. Sumbangan daripada Badan Khairat Kematian Al-Ittifaqiah akan dikeluarkan kepada 

ahli dan tanggungan seperti yang tercatat di dalam borang pendaftaran  yang 
disahkan oleh Badan Khairat Al-Ittifaqiah sahaja dan perlu disertakan sijil kematian. 

 
8.0.  PENTADBIRAN 
 
8.1. Kuasa tertinggi terletak di atas keputusan Jawatankuasa Surau.  

 
Jawatankuasa tadbir urus Badan Khairat Kematian Al-Ittifaqiah akan terbubar apabila 
pemilihan baru jawatankuasa Surau Al-Ittifaqiah. Jawatankuasa itu terdiri daripada : 

 
i. Seorang Pengerusi 
ii. Seorang Timbalan Pengerusi 
iii. Seorang Setiausaha 
iv. Seorang Bendahari 
v. Ahli Jawatankuasa termasuk muslimat 

 
* Mesyuarat agung juga hendaklah melantik seorang (1)  pemeriksa kira-kira 

 
* Lain-lain lantikan bergantung kepada keperluan oleh BKK Al-Ittifaqiah. 

 
8.2. Bilangan Ahli Jawatankuasa biasa boleh ditambah atau dikurangkan mengikut 

keperluan mesyuarat. 
 
8.3. Jika berlaku kematian, sila hubungi mereka yang berkenaan seperti di carta organisasi 

Badan Khairat Kematian Al-Ittifaqiah.  
 
 

SEBARANG PINDAAN KEPADA PERATURAN INI ADALAH TERTAKLUK KEPADA 
KEPERLUAN  SEMASA. KEPUTUSAN YANG DIBUAT OLEH JAWATANKUASA ADALAH 

MUKTAMAD. 


